
                                     Гӧгӧрвоӧдана гижӧд (Пояснительная записка).

«Коми литература» уджтас лöсьöдöма Коми Республикаса шöр общеобразовательнöй школаясса 10–11 классъяслы да вынсьöдöма Коми республикаса велöдан да том йöз политика министерствоöн. Сiйö лöсялö общöй образованиелöн Федеральнöй государственнöй да образовательнöй стандартлы да лоö велöдысьлöн уджалан уджтаслы полулöн. Программа лосьодысьяс : В.А.Лимерова, Е.В.Остапова.

Программа восьтö велöдысьлы, кутшöм гижöдъясöн быть колö тöдмöдны челядьöс да кутшöм тöдöмлунъяс литератураысь колö босьтны челядьлы школаын коми литература велöдiг чöж. Программалöн сюрöсыс артмö велöдан материал гöгöрвоöдöмысь (индöма гижысьясöс, гижöдъяс, обзорнöя велöданторъяс, литература теорияысь понятиеяс) да восьтöма сыкöд тöдмасян да велöдан туйяс. Программаын пасйöма, кутшöм уджъяс колö нуöдны быд классын, кутшöм тöдöмлун да кужöмлун колö сöвмöдны велöдчысьяслысь да индöма, кыдзи донъявны челядьлысь вермöмъяссö. Программа лоö уджалан программаяслы подулöн, но быд велöдысь вермö ассяньыс вöчны содтöдъяс, паськöдны программалысь сюрöссö.

Öнiя школаын «Коми литература» предметлöн тöдчанлун.

Литература – öнiя коми искусствоын медся сöвмöм юкöн. Музыкаын да серпасалан искусствоясын коми йöзлöн сэтшöм ыджыд вермöмъяс абуöсь. Иван Алексеевич Куратов, Каллистрат Фалалеевич Жаков, Вениамин Тимофеевич Чисталёв, Геннадий Анатольевич Юшков, Иван Григорьевич Торопов – налöн творчествоыс мичмöдö-озырмöдö коми да став Россияса войтырлысь культурасö.

Коми литературалöн арлыдыс абу ичöт. Коми гижöд чужис XIV нэмын на, кор комиясöс кристиана лыдö пыртöм могысь миссионер Перымса Стефан лöсьöдiс коми анбур, босьтчис аслас велöдчысьяскöд комиöдны Кристос велöдöмö эскöдан гижöдъяс. Водзö ыджыд воськов лоис вöчöма XIX нэм шöрын: буретш тайö кадö петöны медводдза уджъяс коми кыв йылысь (грамматикаяс да словарьяс), да весиг комиöн (велöдан да вичко гижöдъяс, мукöдтор). 1917-öд воöдз ставнас вöлi йöзöдöма сизимдас гöгöр небöг да брошюра. Печатьöдз волiсны и öткымын художествоа коми гижöд: И.А. Куратовлöн да Г.С. Лыткинлöн кывбуръяс, йöзкост мойдъяс, нöдкывъяс, бöрданкывъяс. Сiдзкö, коми гижöдлöн арлыдыс абу зэв ичöт. Квайтсё воысь дырджык сiйö чукöртö ас пытшкас чужан войтырлысь бурсö, мывкыдсö, кыпыд сьöлöмкылöмъяссö, мичлун гöгöрвоöмсö.

Талун коми литература − бура сöвмöм искусство. Коми гижысьяслöн творчество восьтö уна сикас йöзлысь оласногсö, но медшöр темаöн кольö коми морт, сылöн этшыс да олöм гöгöрвоöмыс. Сiдзкö, коми литература отсöгöн велöдчысь тöдмалö коми олöм да коми йöзöс, орччöдö чужан мусö да ас войтырöс мукöд муяскöд, йöз котыръяскöд да велöдчö овны чужан культураысь медбурсö босьтöмсо.
        Литература вочавидзö том мортлöн уна юалöм вылö, велöдö радейтны олöм да пыдди пуктыны бур йöзöс, паныд сулавны лёклы, дорйыны бурсö.

        Литература сöвмöдö лыддьысьысьöс творческöя. Лыддьысьысь морт мöвпалö гижысьöн лэптöм проблемаяс вылын, зiльö гöгöрвоны геройяслысь характеръяссö, ловзьöдö ас вежöрас ловъя серпасъяс. Лыддьысьысь тöд вылö босьтö гижан сёрни ногсö, выль кывъяс да шуöмъяс. Школаын велöдчысь – сiйö нöшта и гижысь, литература туялысь: уджалö ас гижöд вылын, сочинениелöн быдсяма сикас отсöгöн велöдчö донъявны литература да искусство, асьсö олöмсö.

       Коми сёрни уна сикаса. Та вöсна литературалöн тöдчанлуныс коми литературнöй кыв сöвмöдöмын зэв ыджыд. Буретш сiйö чукöртö сёрни сикасъяссö öти кывйö да, сiдзкö, и коми йöзöс öти войтырö, велöдö-тшöктö гöгöрвоны öта-мöдöс. Изьваса кылöны ас мортöн Луздор Васьöс, Луз бердын олысьяс – кöрдорса Егор Рочевöс. Литература отсöгöн коми йöз котыртчöны öти семьяö, кöнi ставыс, мый эм, асланым. Литература – коми кывлöн ён керкаыс, олас-эмбурыс, шоныд позйыс, кöнi быдмö-вынсялö коми кывйыс. Сiдзкö, литератураыд нöшта на и чужан кыв тöдмалан зэв бур инструмент. Гижöдöн тöдмасигöн велöдчысь кылö асьсö коми мортöн, коми кыв да войтыр вöсна кывкутысьöн.
Ставсьыс таысь и петö коми литературалöн тöдчана иныс велöдчöм да шань сьöлöма мортöс дасьтöмын-быдтöмын. Таысь жö петöны «Коми литература» дисциплиналöн могъясыс. Тайö:

Чужан литература велöдан (предметнöй) могъяс:

· гöгöрвоöдны  чужан  мулысь  инсö  Россия  да  став  мир  историяын,
велöдны кывны велöдчысьöс чужан му да Россия история вöчысьöн;

· гöгöрвоöдны, мый коми литература – коми йöзлöн ыджыд шедöдöмтор, кодi сюрöсалö ас войтырлысь культура;
· гöгöрвоöдны, мый чужан литература сöвмö Россияса, финн-угор да став мирса литератураяс пытшкын, унаторйö велалö насянь и юксьö накöд ас озырлунöн;

· сöвмöдны коми литература историяысь тöдöмлунъяс, тöдмöдны нималана коми да финн-угор гижысьяс творчествоöн, медся тöдчана произведениеясöн;

· тöдмöдны коми да мукöд литератураяслы лöсялысь медшöр литературоведческöй понятиеясöн;

· велöдны орччöдны коми да мукöд кывъя гижысьяслысь творчество,

торъя гижöдъяс;

· сöвмöдны книга да литература дорö радейтöм, комиöн лыддьысьны кöсйöм, литература гижöд видлавны да донъявны кужöм;

· сöвмöдны-бурмöдны  велöдчысьлысь  гижан  да  вомгора  сёрнисö,

велöдны кужöмöн вöдитчыны коми кывйöн, кыпöдны гижан да сёрнитан сям.

Велöдчысьлысь морттуйсö сöвмöдан могъяс:

· быдтыны гражданинöс, ясыд вежöра да бур сьöлöма мортöс, кодi

тöдö чужан муыслысь да Россиялысь ыджыд донсö, радейтö и дась дорйыны найöс;

· озырмöдны велöдчысьлысь пытшкöсса олöмсö, велöдны сiйöс бур ногöн инасьны йöз пöвстын;

· сöвмöдны ас да мукöд войтырлысь культура пыдди пуктöм;

сылысь инсö коми да став мирса войтыръясöс, ассьыным да налысь культурасö пыдди пуктöм;

· велöдны челядьöс бура да ас ногöн мöвпавны.

Став предметлы, шöр образованиелы лöсялысь могъяс:

· велöдны гöгöрвоны пуктöм могъяс да лэптöм проблемаяс, пуктыны гипотеза, 
вöдитчны материалöн, колана ногöн дорйыны ас видзöдлас, вöчны кывкöртöдъяс;

· велöдны ас кежысь уджавны, пуктыны могъяс да пöртны найöс олöмö, донъявны ас удж, вöчöмтор, гöгöрвоны ас да мукöд йöзлысь интересъяс, нуöдны ёрта сёрни;

· велöдны ас уджын вöдитчыны уна приёмöн: орччöдöмöн, öткодялöмöн, медтöдчанасö торйöдöмöн да мукöдöн;

· велöдны вöдитчыны уна сикас юöртан источникöн, ас кежысь корсьны найöс, аддзыны колана юöр.

· велöдны велöдчыны, босьтны тöдöмлунъяс, сöвмöдны вежöр да ас морттуйысь бурсö.

Литература велöдöмлöн эм ас туйвизьяс:

Торъя гижöдöн тöдмасьöм, сiйöс видлалöм-туялöм.

· Öти, некымын гижысьлысь торъя гижöдъяс орччöдöм.

· Тöдчана гижысьяслöн олан туйöн да творчествоöн тöдмасьöм.

· Тöдчана   гижысьяслысь   инсö   чужан   литература   сöвмöмын  восьтöм.

· Коми литературалысь олöмсö, сöвман тшупöдъяссö гöгöрвоöдöм,     мукöд литератураяскöд орччöдöм.

· Литература теорияысь тöдöмлун босьтöм да сiйöн вöдитчöм.

· Литература  да  олöм  орччöдöм,  налысь  йитöд  корсьöм  да   гöгöрвоöм.

Лыддьöдлöм туйвизьясас колö кутчысьны челядьöс школаын велöдöм чöжыс, ичöт классъяссянь бöръя классöдз. Шуам, 1920-30-öд воясся коми литератураöн велöдчысьяс паськыда тöдмасьöны сöмын 9-öд классын, но кодарсянькö сiйö кадся гижöдъяслöн аслыспöлöслуныс челядьлы воссяс нин 5-öд классын, кор найö кутасны тöдмасьны Нёбдiнса Виттор, Тима Вень, Илля Вась кывбуръясöн. Мед öткодявны коми да мукöд кывъя гижöдъяс, оз жö ков виччысьны ыджыд классъясöдз. Вöзйöм уджтас подулö пуктöма литературнöй образованиелысь шöр приниципсö: öти тема велöдiгöн позьö сöвмöдны уна пöлöс тöдöмлун.
Уджтасын тöд вылö босьтöма и велöдчысьлысь арлыдсö. Литератураöн челядь тöдмасьöны ичöтдырсяньыс, кор оз на кужны гижны-лыддьысьны, но бура нин кывзöны лыддьöмсö. Ичöт школа велöдö колана öдöн да мичаа лыддьысьны, гöгöрвоны да висьтавны гижöдлысь сюрöссö, донъявны геройясöс да накöд лоöмторсö, йитны олöмкöд, торйöдны неыджыд жанръяс, кывбура да кывбуртöм сёрни. Дженьыда кö шуны, 1-4 классъяслöн могыс – сöвмöдöны велöдчысьлысь небöгкöд ёртасян сям.

10-11-öд классъясын коми литература велöдöм подуласьö историко-эстетическöй принцип вылö. Программаö пыртöм гижöдъяс колö видлавны гижысьлöн став творчествокöд йитöдын, мед воссис гижысьлöн аслыспöлöслуныс, коми литератураын иныс. Колöны и обзоръяс – на отсöгöн бур лоö петкöдлыны коми литературалысь сöвман туйяссö, вежсянасö и вежсьытöмсö, выльсö и пуксьöм традицияяссö. Бур лоö орччöдны да йитны коми литературалысь вермöмъяссö Россияса, финн-угор кыв искусствокöд, культуракöд.Программаö пыртöма и 1940-öд воясысь сёрöнджык гижöм произведениеяс.

Некымын кыв сы йылысь, кутшöм гижöдъяс вöзйöма велöдны 10-11 классъясын. Мортлысь ловсö да вежöрсö сöвмöдан-кыпöдан, художество боксянь вына, велöдчысьлы гöгöрвоана, литература предметлöн могъяслы лöсялысь гижöдъяс. Гижöдъяссö бöрйöма и сы серти, ёна-ö бура наын тыдовтчö коми мортлöн этшыс, оласногыс.

Коми литература велöдöмысь кындзи, Уджтасын вöзйöма шыöдчыны йöзкостса произведениеяс дорö. Тайö колö, медым джудждöдны йöзкост идеал, традицияяс йылысь велöдчысьяслысь тöдöмлунсö. Йöзкостса творчество отсалö бурджыка гöгöрвоны литературасö, сылысь национальнöй формасö. Тöд вылын кутам и сiйöс, мый фольклор – ловъя, öнiя кадлы лöсялысь искусство, та вöсна велöдчан во чöж шыöдчылам сы дорö.

Программалöн тэчас йылысь:

10-öд классянь Уджтас юкöнъяссö артмöдöны öти кадö гижöм произведениеяс либö ыджыд гижысьяслöн творчествоыс. Кутшöм гижöдъяс лыддьыны да видлавны классын, кутшöмöс – вöзйыны велöдчысьяслы лыддьыны ас кежсьыныс, а сэсся öтлаын сёрнитны на йылысь, кутшöмöн – сöмын тöдмасьны, велöдысь бöрйö ачыс. Дерт, велöдысь да велöдчысь кöсйöм серти гижöдъяслысь лыдсö позьö содтыны, öд Программаын сетöма сöмын быть коланасö.

Велöданторйöн лоöны тшöтш и теоретико-литературнöй понятиеяс. На костын медтöчанаясöн лоöны:

· коми литература кыдзи национальнöй искусство, коми литературалöн коми йöз олöмкöд йитöд,

· коми литературалöн мукöд литератураяскöд йитöд, öтлаын сöвмöм,   наысь торъялöм,

· художествоа пертас (образ),
· фольклор, сылöн сикасъяс да жанръяс, геройяс,

· литература сикасъяс (лирика, эпос, драма) да жанръяс,

· литература гижöдлöн формаыс да вежöртасыс: тема, идея, гижöдын кыпöдöм проблемаяс, сюжет, композиция, сёрни нуöдöан сикасъяс (висьталöм, висьтасьöм, серпасалöм), литература герой (лирикаын, эпосын, драмаын), автор пертас,

· художествоа кыв, серпасалан ногъяс (приёмъяс),

· кывбура да кывбуравтöм сёрнилöн аслыспöлöслун.

Мед вöлi ясыд быд велöдчан волöн да велöдан темалöн могъясыс, Уджтасын пасйöма, кутшöм вомгора да гижан уджъяс колö нуöдны велöдчысьяскöд, кутшöм тöдöм-кужöмъяс налысь сöвмöдны.

 
X класс 36 час.

	Темаяс, велöданторлöн сюрöсыс
	Велöдчысьлöн удж

	Коми литература сöвмöдан туйяс.
Гижысьлöн олöм да творческöй туй.
Выль гижан формаясö босьтчöм. Вуджöдöм да мукöд кывъя литератураяскöд йитöдъяс. 

	Вöдитчыны литературной словарон. Кывзыны велодысьлысь висьталом.
 
	

	
	
	

	Куратов Иван Алексеевич
И.А. Куратовлöн ин коми литература историяын. Мушар поэзиялы И.А. Куратовлöн восьсалун 
«Тэ гöль да сы пыдди тэ бур …» (Бёрнслöн). 
Гöль мортöс ошкöм-ышöдöм. Мортлысь мывкыдлун да уджавны сям зарниысь вылöджык пуктöм. 
«Антикъяс Парижын» (Шиллер серти) 
Кывбурын война да культура тема. Искусство дорö кын сьöлöма мортöс вандалкöд орччöдöм. Збыльысь вöвлöмторлы – Наполеон войскаяслöн Европаын шобсьöмлы – паськыд вежöртас сетöм. 
«Вöт» (Вольтерлöн). 
Царлöн корона – йöз вылын власьтлöн символ. Вöтлöн вежöртас. Кывбурлöн виччысьтöм пом, шуда олöм вылö лирика геройлöн видзöдлас.
	Кывзыны велöдысьлысь висьталöм, гижны конспект. Лыддьыны литература туялан текст. Тöдмасьны вуджöдöмъяслöн сикасъясöн. 
Шыöдчыны И.А. Куратов сборникъяс дорö. Орччöдны найöс. Аддзыны мукöд кывъяс вылысь вуджöдöм кывбуръяс. 
Тöдмавны И.А. Куратов-лингвист йылысь, кывъяс тöдöм да радейтöм йылысь. Гöгöрвоöдны вуджöдчан уджлысь помкасö. 
Аддзыны И.А. Куратовöн комиöдöм кывбуръяс оригинал кыв вылын, рочöн. Вöчны юöртöмъяс авторъяс йывсьыс. Орччöдны вуджöдöмсö 
Аддзыны мукöд кывъяс вылысь вуджöдöм кывбуръяс. 
Тöдмавны И.А. Куратов-лингвист йылысь, кывъяс тöдöм да радейтöм йылысь .
Гöгöрвоöдны вуджöдчан уджлысь помкасö. 
Аддзыны И.А. Куратовöн комиöдöм кывбуръяс оригинал кыв вылын, рочöн. Вöчны юöртöмъяс авторъяс йывсьыс. Орччöдны вуджöдöмсö оригиналкöд, роч кыв вылын кывбуркöд. 
Выразительнöя лыддьыны кывбура текстъяс. 
	

	И.А.

	                
	
	
	
	

	Доронин Павел Григорьевич 
Олан да гижан туй. Гижысьлöн ин коми проза сöвмöдöмын. П.Г. Доронин – фольклор чукöртысь, историк, литературовед да критик. 
«Кык патрон». Гражданскöй войналысь аслыссикаслунсö öти семья олöмын петкöдлöм. Зонка синъясöн войналысь ковтöмлунсö да лёксö восьтöм. Зонкалöн, бать-мамлöн да авторлöн видзöдласъяс текстын тыдовтчöм. Гижöдлöн пыдi вежöртас, талунъя лункöд чуксасьöм. 
	 
Велöдысь висьталöмысь, велöдан небöгысь тöдмасьны гижысьлöн олан туйöн, уджъясöн, вöчны реферат нога гижöд. 
Лöсьöдны П.Г. Доронин небöгъясысь, сы йылысь уджъясысь выставка. 
Выльмöдны тöдöмлунъяс Комиын Гражданскöй война мунöм йылысь. Ас кежысь да гораа выразительнöя лыддьыны проза текст. Видлавны гижöдсö авторлысь шöр идеясö пыдди пуктöмöн. Тöдмасьны Правда да Кривда йылысь йöзкостса мойдöн. Орччöдны вежöртассö мойдлысь да виьтлысь. 
Гижöмöн донъявны висьтсö 
	

	 
Юхнин Василий Васильевич 
Гижысьлöн олан туй да творчество. Коми гижысь котырöн веськöдлöм, коми литература да гижысьяс вöсна сьöкыд кадö тöждысьöм. 
«Алöй лента». Романын коми войтырлöн оласног, традицияяс, важыс да выльыс. ХХ нэмö пыригöн коми олöмын вежсьöмъяс: эмлун серти йöзлöн торъялöм, социальнöй конфликт сöвмöм, коми йöзлöн ас вöсна сулавны велöдчöм. Ошлапов да Сирвойтов котыръяс. Уна сикас характеръяс тэчöмын гижысьлöн вермöмъяс. Романлöн фольклоркöд йитöд 
	Лыддьыны велöдчан небöгысь гижысь олöм да творчество йылысь юöртан текст, вöчны конспект. Тöд вылö уськöдны ичöтджык классъясын велöдöм гижöдъяс. Тöдмасьны роман гижан историяöн. 
Ас кежысь лыддьыны текст, юкöнъяс лыддьыны гораа выразительнöя. Велöдны юкöн наизусьт. 
Видлавны гижöдсö (авторлöн мог, сюжет визьяс, геройяслöн характеръяс, найöс паныд сувтöдöм, гижöдлöн 
фольклоркöд да этнографиякöд йитöд). 
Лöсьöдны юалöмъяс гижöд серти, нуöдны викторина, тöдöмлун восьтан мукöд сикас удж. 
	
	
	
	

	Дьяконов Николай Михайлович 

Театркöд йитчöм олöм: Н.М. Дьяконов – драматург да актёр. Драма гижöдъяс, налöн сценавывса судьба. 
«Свадьба приданнöйöн». Сöветскöй морт олöмын уджлöн ыджыд тöдчанлун. Художествоа венлöн аслыспöлöслун, удж 
котыртöм вылö радейтчысь ныла-зонмалöн видзöдласъяс зурасьöм. Герой характеръяслöн ясыдлун. Комедия артмöдан пасъяс: серамбана лоöмторъяс, геройяслöн сёрнитанног. 

	Ас кежысь да гораа лыддьыны гижысь олöм да творчество йылысь юöртан текст. Корсьны содтöд материал коми театр история йылысь. Лöсьöдны презентация Н.М. Дьяконов да сылöн уджъяс йылысь. 
Ас кежысь тöдмасьны пьесаöн, гораа выразительнöя лыддьыны рольяс серти. Инсценируйтны пьесаысь юкöн. 
Велöдчан небöгын юалöмъяс отсöгöн туявны геройяслысь характеръяс, пьесалысь идеясö, ас кадкöд сылысь йитчöмсö да куслытöм вежöртассö. 
Пьеса велöдiгöн чöжны материал да лöсьöдны презентация гижöдсö велöдöм да видлалöм йылысь. 

	
	
	ошкöм-ышöдöм.

	Рочев Яков Митрофанович 
Гижысьлöн олан туй да творчество. Войвывса комилöн олöм – шöр тема Я.М. Рочев творчествоын. Гражданскöй война серпасъяс Я.М. Рочев да мукöд гижысь творчествоын. 
«Кык друг». Ненеч да войвывса коми 
йöз ХХ нэм пуксян кадö, налöн олöмысь жугыль серпасъяс. Геня Дуркин да Вася Манзадей. Налöн сьöкыда быдмöм-верстяммöм. Батьяслöн шог олöм пом. Зонкаяслы отсасьысьяс, олан туй вылö пуктысьяс. Сиктса том йöзлöн олан ордым. Озыръяслöн олан сям, сiйöс петкöдлöм. Озыр да гöль йöзöс паныд сулалысьясöн серпасалöм. 
Содтöд лыддьöм: Рочев Я.М. «Изьва гызьö», «Му вежöм», «Паськыд туйöд» (юкöнъяс). 
	Лыддьыны велöдчан небöгысь гижысь олöм да творчество йылысь юöртан текст, вöчны конспект. 
Ас кежысь тöдмасьны гижöдöн, бöрйыны юкöнъяс классын гораа лыддьöм вылö. 
Выразительнöя лыддьыны. 
Видлавны гижöд: туявны геройяслысь оласног, йитöдъяс, паныд сулалöм. Орччöдны геройяслысь олан туй. Гöгöрвоöдны сюжет сöвман визьяс, олöм серпаслысь аслыспöлöслунсö роман жанрын. 
Гижны сочинение-серпас, сочинение-рассуждение. 

	Попов Владимир Александрович 
Гижысь олöмысь тöдчана пасъяс. В.А. Поповлöн паськыд ота (уна темаа да жанра) лирика. 
«Сьылiсны бабаяс, сьылiсны». Коми сикт война кадö. Нёбдiнса Виттор образлöн вежöртас, сылысь да война кадся йöзлысь трагическöй судьбасö öткодялöм. Усьöм йöзлысь олöмсö сьыланкывкöд орччöдöм, йöз паметьö нэмъяс кежлö кольöм. Символ нога образъяс. Гижöдлöн вежласьысь ритмын шöр героинялöн да автор сьöлöмкылöмъяслöн йитчöм 
	Кывзыны велöдысьлысь висьталöм, гижны конспект. Лыддьыны велöдчан небöгысь гижысь олöм да творчество йылысь юöртан текст, торйöдны медтöдчанасö. 
Дасьтысьны да гораа выразительнöя лыддьыны поэма. Донъявны öта-мöдлысь лыддьöм. 
Велöдны наизусьт. 
Видлавны гижöдсö: туявны поэмалысь тэчассö, кывсö, ритмсö, шöр образъяс. 
Орччöдны поэмасö водзджык велöдöм поэмаяскöд тема (олöм петкöдлöм) да тэчас боксянь. Гижны та йылысь неыджыд туялан удж. 

	

	Леканов Василий Дмитриевич 
В.Д. Леканов олöмысь тöдчана пасъяс. Прфессиональнöй театр котыртны зiльöм. В.Д. Лекановлöн пьесаяс коми да ставсоюзса сцена вылын. 
«Йöлöга». Драмаын ортсы да пытшкöс конфликт. Рöдина да ас олöм дорйöм тема. Öти поступокын мортлöн тыдовтчöм. Рöдина вузалысь Макар Розов-Трефовлöн дзебсясян, дзуг олöм. Ниа Ивановна да том йöз образъяслöн тöдчанлун. Пьесалöн шöр идея: восьса сьöлöмöн овны – медся ыджыд шуд. 
	Лыддьыны велöдчан небöгысь гижысь олöм да творчество йылысь юöртан текст. Чукöртны содтöд материал, лöсьöдны презентация В.Д. Леканов – актёр йылысь. 
Ас кежысь лыддьыны пьеса, юкöнъяс лыддьыны гораа рольяс серти, инсценируйтны. 
Видлавны гижöдсö, туявны гижöдын лэптöм ёсь проблема, гижöдлысь шöр идеясö да сылысь воссьöмсö. 
Гижны сочинение-вочакыв вöзйöм юалöм вылö. 

	Торопов Иван Григорьевич
Гижысьлöн олöм да творчество, Сöвет страналöн история сылöн гижöдъясын. 
	Тöд вылö уськöдны И.Г. Тороповлысь тöдса гижöдъяс, геройясöс. Выльмöдны гижысь олöм йылысь тöдöмлунъяс, лыддьыны велöдчан небöгысь гижысь олöм да творчество 
йылысь юöртан текст. 
Ас кежысь тöдмасьны проза гижöдöн, бöрйыны юкöнъяс гораа лыддьöм вылö, мичаа лыддьыны. Донъявны ёртъяслысь лыддьöм. 


	Ванеев Альберт Егорович 

А.Е. Ванеев – поэт да учёнöй. Войвывлын олысь морт – шöр образ поэт лирикаын. А.Е. Ванеев – И.А. Куратовлысь творчество туялысь, Коми му йылысь энциклопедия дасьтысь. 
«Чужан сиктöй менам». Сонет гöрöд – 1970-öд воясся коми поэзияын выль сикас гижöд. Чужан му да танi олысьяс. Войвыв вöр-ваöн да йöзöн нимкодясьöм, на йылысь кыпыд сёрни. Сонет жанрлöн да сонетъяс гöрöдлöн аслыспöлöслун. 
«Ме тэ ради му вылас ола». Радейтысь мортлöн сьöлöмкылöмъяс, му вывсö мичаöн аддзöм, шуд виччысьöм, радейтана мортöс муслун пестöмысь аттьöалöм. Нывлысь сьöлöмкылöмъяссö восьтöмын анафоралöн да соссяна кадакывъяслöн тöдчанлун. 
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны А.Е. Ванеев уджъясöн тöдмöдысь выставка, А.Е. Ванеевлысь олöм да творчество серти библиография. 
Выразительнöя лыддьыны кывбура гижöд. 
Велöдны наизусьт. 
Видлавны сонет гöрöдлысь аслыспöлöслунсö: тэчас, поэтлысь мöвпъяс восьтан ногсö. Орччöдны сонет (сонет гöрöд) философскöй кывбуркöд, тöдчöдны öткодьсö да торъялöмсö. 
Вöчны коми сонетъясысь литературнöй композиция. 
Туявны радейтчöм тема А.Е. Ванеев творчестовын. Донъявны радейтчöм йылысь кывбуръяс 
Гижны отзыв сяма сочинение. 
Тöдмасьны А.Е. Ванеевлöн вуджöдöмъясöн. Интернетысь корсьны вуджöдöм поэтъяс йылысь юöръяс, юксьыны öта-мöдкöд. Туявны, кодi вуджöдлiс А.Е. Ванеевлысь гижöдъяссö, донъявны вуджöдöмъяссö. 







 
 
 



 Коми литератураысь X классын вомгора да гижан уджъяс



1. Художествоа, публицистика, юöртан, наука текстъяс ас кежысь да гораа лыддьöм;

2. Наизусьт велöдöм текст висьталöм;

3. Уна сикас план (прöстöй да паськыд план, цитатаа план) художестова, публицистика, наука, юöртан гижöдъяс серти лöсьöдöм;

4. Ас кывйöн неыджыд гижöд, гиж öдлысь юкöн висьталöм.

Уна ногöн висьталöм: подробнöя, бöрйöмöн, дженьдöдöмöн, описание пыртöмöн;

5. Гижöд донъялöм да видлалöм, отзыв лöсьöдöм.

6. Öти, некымын произведение, гижысьлöн творчество йылысь сочинение, мукöд формаа творческöй удж гижöм.

7. Гижысьлöн олöм да творчество йылысь юöртöм, выставка да электроннöй презентация дасьтöм.

8. Тезис, конспект, реферат вöчöм.

9. Коми йöзлысь традицияяс, ас котырлысь, тöдса йöзлысь, чужанiнлысь история да талунъя олöм туялöм подув вылын висьт да сочинение, творческöй удж гижöм, доклад лöсьöдöм.


10. Ас кежысь лыддьöм небöг, видзöдöм серпас, кинофильм, телепередача, спектак донъялöм.


X классын тöдöмлун да кужöмлун сöвмöдöм

Велöдчысьяс тöдмаласны:
1.Тöдчана коми гижысьясöс, налысь олан вояс да мукöд тöдчана пасъяс, творчествоысь шöр визьяс да аслыспöлöслун.

2.Велöдчан небöгö пыртöм художествоа гижöдъяс, налысь содержаниесö;

3.Эпос, лирика да драма гижöдлы медшöр лöсяланаторсö.

4.Велöдöм да велöдан гижöдъяслысь жанрсö.

5.Литературалысь фольклоркöд йитöд;

6.Наизусьт велöдöм текстъяс;

7.Фольклор да литература теорияысь велöдöм понятиеяс, терминъяс.

Велöдчысьяс велаласны:

1.Вöдитчынывелöдчаннебöгöн,кывкудъясöндасправочникъясöн, корсьны колана юöръяс отсасян литератураысь, интернетысь;

2.Лöсьöдны гижысь олöм да творчество йылысь доклад, реферат, электроннöй презентация.

3.Мичаа (выразительнöя) да колан öдöн лыддьыны художествоа, юöртана, публицистика да наука текстъяс;
4.Ас кывйöн висьтавны гижöдлысь сюрöссö;

 5.Лöсьöдны гижöд серти уна сикас план;

7.Юöртан текст серти лöсьöдны тезисъяс, гижны конспект.

8.Восьтыны мöвпъяс лыддьöм произведение (небöг) йылысь, сёрнитны гижöдöн чужтöм сьöлöмкылöмъяс йылысь;

9.Гöгöрвоöдны гижöдлысь темасö, шöр мöвпсö, вежöртассö;

10. Сёрнитны герой йылысь, восьтыны сылысь морттуйсö да мукöд геройкöд йитöдъяс; донъявны геройöс вöчöмторъяс да сёрни сертиыс.
11. Аддзыны текстысь художествоа приёмъяс да гöгöрвоöдны налысь öта-мöдкöд йитчöмсö, тöдчанлунсö;
12. Гöгöрвоöдны гижöдлысь, гижысь творчестволысь оландырся кадыскöд йитöд. Орччöдны гижöдын серпасалöм да збыль олöм;
13. Гöгöрвоöдны коми литературалысь йитöдсö мукöд литератураяскöд, фольклоркöд;

14. Орччöдны кык, некымын гижöд;

15. Öти да некымын гижöд йылысь, гижысьлöн творчество йылысь гижны отзыв, сочинение, мукöд сикас творческöй удж.
                                                        XI класс (34 ч)

	Темаяс, велöданторлöн сюрöсыс
	Велöдчысьлöн удж

	Коми литература да фольклор. 
Литература – кыв искусство. Морт – литератураын медшöр серпасалантор. Йöз олöмын литературалöн да фольклорлöн иныс да тöдчанлуныс. Коми литературалöн сöвман туй, аскиа лун. Коми фольклор да литература туялöм. 

	Лыддьыны юöртан текст. Гижны тöдчанаторсö. Лöсьöдны фольклор туялан уджъяслысь библиография. Вöчны небöг выставка. Корсьны фольклор текст да литература 
гижöд чукöръяс. Дасьтыны доклад. Вöчны электроннöй презентация фольклор да литература туялысьяс йылысь. Нуöдны викторина 


	Козлов Евгений Валерианович 
Е.В. Козлов кывбуръясын элегия нога мотивъяс. Лöнь шыяса олöм кылöм. Казьтылöмъяс пыр идеал лöсьöдöм. 
Восьта ме дзик выль тетрадь. Кывбурын поэтическöй удж йылысь художествоа сёрни. Выль тетрадь, сöстöм кага лов, югыд Эжва дорса бадь – шöр образъяслöн вежöртас. Лирика геройлöн кöсйöмъяс да найöс олöмö пöртны вермытöмлун. Строфа тэчас, кывбур ритм. 
Батьöй менам – зарни киа мужик. Кывбурлöн абу веськыд вежöртас. Батьясöн вöчöмторсö видзны зiльöм 
	Лыддьыны велöдчан небöгысь гижысь олöм да творчество йылысь юöртан текст. 
Выразительнöя лыддьыны кывбуръяс. Велöдны наизусьт ас бöрйöм серти. 
Видлавны кывбуръясысь шöр образъяс, лирика геройлысь тыдовтчöмсö. 
Туявны лирика геройлысь аслыспöлöслунсö, сылöн кылöмъяслысь вынсö, кывбура сёрниын петкöдчöмсö. 
Донъявны поэтлысь творчествосö, йитны сiйöс кадкöд, аддзыны поэтлысь да лирика геройлысь йитöд. 
Гижны элегиялы лöсялана образъяс да сьöлöмкылöмъяс йылысь неыджыд сочинение. 

	Куратова Нина Никитьевна 
Н.Н. Куратовалöн олан да гижан туй. Нывбаба олöм – медшöр тема Н.Н. Куратова творчествоын. Гижысьлöн ин да тöдчанлун коми литератураын. 
«Куим вожа тополь». Радейтчöм да морт шуд йылысь мöвпалöм. Нывбаба образъяслöн аслыспöлöслун: талунъя лунöн олысь Сандра да кывкутысь Галина. Галиналöн шоч талант - йöзöс прöститны 
кужöм. Нывбаба олöм да шуд вылö гижысьлöн видзöдлас 

	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны Н.Н. Куратова творчествоöн тöдмöдысь выставка. 
Ас кежысь лыддьыны проза гижöд, бöрйыны классын гораа лыддьöм вылö юкöнъяс, выразительнöя лыддьыны. 
Видлавны герой характеръяс, налысь образ лöсьöдан приёмъяс, гижöдын кыпöдöм проблема. 
Гижны сочинение-вочакыв вöзйöм юалöм вылö 

	Торопов Иван Григорьевич 
Гижысьлöн олан туй да творчество
Нёльöн войся бипур дорын. 
Коми му 1930-öд воясö. Морт да канму тема. Ортсы да пытшкöсса вен: Коми муын вужвойтыр да ыстöм йöз костын, ая-пиа костын, быдöнлöн аскöдыс вензьöм. Ставлы öткодя козьналöм олöм, мича вöр-ва да государствоöн вöзъяна немортнога пöрадок. Батьяслöн мывкыдлун, мортлы эскыны кужöм. Выль олöм дорысь Виталейлöн – государствоысь кывзысьысь мортлöн – ловсер. Геройяс нимсянь висьталöмсö нуöдöм. Авторлöн видзöдлас.  
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны И.Г. Торопов книгаяса выставка. 
Ас кежысь лыддьыны проза гижöдъяс, бöрйыны классын гораа лыддьöм вылö юкöнъяс, выразительнöя лыддьыны. 
Видлавны герой характеръяс, налысь образ лöсьöдан приёмъяс, гижöдын кыпöдöм проблема. 
Тöдмасьны гижысь творчество йылысь критикъяслöн уджъясöн, вочавидзны юалöмъяс вылö. 
Гижны олöма йöзлысь война да войнабöрся кад йылысь казьтылöмъяс, на подулын лöсьöдны стенгазет. 
Подулавны геройяслысь пытшкöсса венсö, видлавны вен артмöдан приёмъяссö. Петкöдлыны геройяс нимсянь висталöмлысь тöдчанлунсö. Восьтыны авторлысь видзöдлассö. 
Гижны сочинение-вочакыв вöзйöм юалöм вылö. 

	Бутырева Галина Васильевна 
Гижысьлöн олöм да творчество. Г.В. Бутырева поэзиялöн аслыспöлöслун. Бать-мам да чужан му образъяслöн топыд йитöд. Гижан киподтуй. Рифматöм кывбуръяс. Верлибрöн лöсьöдöм гижöдын кывлöн метафоричность да ритм. Унаысь шуöмъяслöн художествоа тöдчанлун. Чужан, роч, рытыввыв да асыввыв поэзия ас творчествоын йитöм. 
«Челядьдырся сьöлöм мöвп». Югыд муслуна олöм йылысь сьöлöмсянь висьтасьöм. Морт олöмын меддонаторъяс 

	Кывзыны велöдысьлысь висьталöм, лыддьыны гижысь олöм да творчество йылысь юöртан текст. Вöчны Г.В. Бутырева небöгъясöн да олан туйöн тöдмöдысь выставка, презентация. 
Дасьтысьны да выразительнöя лыддьыны кывбуръяс. Велöдны кывбур наизусьт. 
Видлавны кывбуръяс. Туявны Г.В. Бутырева творчествоысь медшöр темаяссö, лирика геройлысь аслыспöлöслунсö, кывбуръяслысь горсö
	Гижны Г.В. Бутыревалöн челядьдыр йылысь кывбуръяс серти сочинение-серпас. 
Бöрйыны тема да гижны рифматöм кывбур. 
Г.В. Бутырева кывбуръясысь лöсьöдны литературнöй композиция, серпасъяса ас вöчöм небöг. 

	 
	  


 

	Юшков Геннадий Анатольевич
Гижысьлöн олан туй да творчество 
Лов пыкöс. Висьт нимлöн абу веськыд вежöртас. Шöр геройлöн эгоизм, мöд морт тшöт весьтö асьсö вынаöн кывны зiльöм. Олöмöн велöдöм. Немкалöн морттуй. Мортлöн пытшкöсса вын йылысь авторлöн мöвпалöм 

	Лыддьыны велöдчан небöгысь гижысь олöм да творчество йылысь юöртан текст, вöчны конспект да план. Тöд вылö уськöдны ичöтджык классъясын велöдöм гижöдъяс.
Видлавны гижöдсö. Восьтыны немкалысь да коми зонлысь морттуйсö. Туявны, кыдзи олöмыс велöдö мортöс. 
Лыддьыны ас кежысь висьтсö. Видлавны висьт сюрöсын вöтъяслысь тöдчанлунсö. Восьтыны часовня образлысь морт сöстöммöдан вынсö. 
Тöдмавны, кöнi да кор ас сиктын вöлiны вичко да часовня, восьтыны налысь тöдчанлунсö йöз олöмын. 


	Тимин Владимир Васильевич
Гижысьлöн олан туй да творчество. 
Ас кежся мöвпъяс. Гижöд темалöн аслыспöлöслун. Помтöм кад да морт нэмлöн дженьыдлун йылысь мöвпалöм .
Муюгыдын мортлöн иныс. Мортöн Енколасö тöдмалöм, истина тöдмавны зiльöм. Öти гижöдö разнöй кывбуръяс öтувтöмлöн художествоа мог. Гижöдлöн кыв. 
Лиана и дуб. Дублöн тыдавтöм олöм да удж. Дуб тшöт весьтö олысь мича лиана. Дубöс да лианаöс «синтöм» йöзöн донъялöм. Кывбурын иносказание 
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны В.В. Тимин уджъясöн тöдмöдысь выставка, поэт олöм да 
творчество серти библиография. 
Гораа сьöлöмсянь лыддьыны кывбура гижöдъяс. 
Орччöдны философскöй кывбур да сонет, тöдчöдны öткодьсö да торъялöмсö. 
Туявны В.В. Тимин творчествоын чужан сикт тема. Донъявны олöм йылысь мöвпалана кывбуръяссö. 
Тöдмавны, кодлысь гижöдъяссö вуджöдлiс В.В. Тимин. Корсьны коми кыв вылö вуджöдöм гижöдъяслöн авторъяс йылысь юöр, юксьыны öта-мöдкöд. Туявны, кодi вуджöдлiс В.В. Тиминлысь гижöдъяссö, донъявны вуджöдöмъяссö. 

	Ульянов Александр Васильевич 
Гижысьлöн олан туй да творчество. 
Öтка пиян. Сиктса нывбабалöн судьба. Öтка пиянлöн – Иванлöн да Öлексейлöн – ва ньылыд кывтöм кодь олöм. Авторлöн видзöдлас, гижöд сюрöсын да тэчасын сылöн тыдовтчöм. Висьт помлöн тöдчанлун. 
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны А.В. Ульянов небöгъясöн тöдмöдысь выставка. 
Ас кежысь лыддьыны проза гижöд, бöрйыны классын гораа лыддьöм вылö юкöнъяс, выразительнöя лыддьыны. Донъявы геройяссö. 
Видлавны герой характеръяс, налысь образ лöсьöдан приёмъяс, гижöдын кыпöдöм проблема. 
Аддзыны авторлысь петкöдчöмсö; сиктса мортлысь, дзонь войтырлысь трагедиясö петкöдлан приёмъяс. 

	Попов Алексей Вячеславович 
Гижысьлöн олан туй да творчество. 
Мыйсяма йöз.     Аддзысьлцмъяс 
 Öнiя сиктлысь гажтöм да шуштöм олöмсö пьесаын петкöдлöм. Геройлöн (Петырлöн) олöмсö вежны зiльöм. Мортлöн вермöм да вермытöмлун йылысь авторлöн мöвпалöм. Драмаын ортсыса да пытшкöсса вен гöрддзасьöм. Серпаса посниторъяслöн тöдчанлун. 
	Ас кежысь да гораа лыддьыны гижысь олöм да творчество йылысь юöртан текст. Корсьны содтöд юöр. Вöчны юöртöм. Корсьны материал финн-угор театр история йылысь. Лöсьöдны та йылысь презентация. 
Ас кежысь тöдмасьны пьесаöн, гораа выразительнöя лыддьыны рольяс серти. 
Велöдчан небöгын юалöмъяс отсöгöн туявны геройяслысь характеръяс, пьесалысь идеясö, öнiя кадкöд сылысь йитчöмсö.Аддзыны сюжет сöвман юкöнъяс, видлавны кульминация. Восьтыны авторлысь сиктса коми морт вылö видзöдлассö. Лыддьыны висьтъяссö асшöрö. Орччöдны А.В. Ульянов да Г. А. Юшков висьтъясын петкöдлöм сикт серпаскöд. 
Вöчны проект ас сикт сöвмöдöм йылысь. 

	Елькин Михаил Андреевич 
Гижысьлöн олан да гижан туй, лирикаын вöр-ва да муслун тема. М.А. Елькин творчествоын вуджöдöм гижöдъяс. 
«Гожся веж вылас на гöрдöн, рудöн, вижöн ...». Кывбурын ар рöмъяса серпасъяс да сьöлöмкылöмъяс. Кык визя строфалöн (двустишиелöн) аслыспöлöслун. 
«Сотö рассö ньöжйöникöн арыс..!». Зарни арлöн рöмъяс, мортлы козьналöм сьöлöмкылöмъяс. Ар – мичлун колльöдан, ылi туйö петан кад. Метафоралöн вежöртас. 
«Казьтылöм». Лирика геройлöн сям, ловру. Челядьдырысь медся шуда здукъяс казьтылöм. Кывбурлöн тэчас. 
	Лыддьыны велöдчан небöгысь гижысь олöм да творчество йылысь юöртан текст. 
Тöд вылö уськöдны поэтлысь тöдса (велöдöм) гижöдъяс. 
Кывзыны выразительнöя лыддьöм, выразительнöя лыддьыны кывбур. Велöдны наизусьт. 
Видлавны кывбуръясысь шöр образъяс, лирика геройлысь тыдовтчöмсö. 
Орччöдны М.А. Елькинлысь да мукöд поэтлысь ар йылысь кывбуръяс. Корсьны лöсялана серпасъяс, вöчны «Коми поэтъяскöд во гöгöр. Ар» тема вылö электроннöй презентация 
Орччöдны роч оригинал да комиöдöм текст, донъявны вуджöдöмсö. 

	Рочев Егор Васильевич.
Гижысьлöн олан туй да творчество. Тер Мишлöн висьтасьöм. Тер Миш – тундраын, войвыв вöр-ва пöвстын сöвмöм мортлöн образ. Тер Мишлöн аслыспöлöс видзöдласъяс да сёрни, сы гöгöрса йöзысь торъялöм. Геройлöн да авторлöн нюм. 
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Вöчны Е.В. Рочев небöгъясöн тöдмöдысь выставка. 
Ас кежысь лыддьыны проза гижöд, бöрйыны классын гораа лыддьöм вылö юкöнъяс, выразительнöя лыддьыны. 
Видлавны герой характеръяс, налысь образ лöсьöдан приёмъяс, гижöдын кыпöдöм проблема. 
Восьтыны Тер Миш висьтасянноглысь аслыпöлöслунсö. Донъявны геройкöд лоöмторъяссö. 
Гижны тундраса мортöс серпасалан сочинение. 

	Иванова Валентина Васильевна 
Сэтöра варенньö. Öнiя мортлöн сьöлöмтöмлун, робот ногöн олöмсö олöм. Иванлöн мыж. Висьтлöн восьса финал. 
Пöлöс бока кöвдум. Война кадö сöвмöм мортлöн этш, нянь пöжалысь аньлöн тшыг олöм, öткöн быдтысьöм, сьöкыдлунъяс венöм. Микол Дунялöн быдтасъяс. Быдмысь йöзö эскöм 

	Ас кежысь лыддьыны проза гижöдъяс, бöрйыны классын гораа лыддьöм вылö юкöнъяс, выразительнöя лыддьыны. 
Видлавны геройяслысь характеръяс, налысь образ лöсьöдан приёмъяс, гижöдын кыпöдöм проблема. Лöсьöдны гижöд серти юалöмъяс. 
Гижны «Öнiя коми висьтын муслун йылысь сёрни» нима сочинение. 

	Козлова Елена Васильевна 
Озъя керöсанöй (повесьтысь «Мича Васька» юкöн). Клава чой йылысь висьтасьысьлöн сьöлöмсянь сёрни. Клавалысь, бур сьöлöма мортлысь, образсö восьтöм-сöвмöдöм. Висьтын югыд да нор сьöлöмкылöмъяслöн öтувтчöм. Сёрнитанногын висьтасьысьлöн тыдовтчöм. 
	Кывзыны велöдысьлысь висьталöм, лыддьыны велöдчан небöгысь гижысь олöм да творчество йылысь юöртан текст. Тöд вылö уськöдны Е.В. Козловалысь гижöдъяс. Вöчны небöг выставка. 
Ас кежысь лыддьыны проза гижöд, бöрйыны классын гораа лыддьöм вылö юкöнъяс, выразительнöя лыддьыны. 
Видлавны герой характеръяс, налысь образ лöсьöдан приёмъяс, гижöдын кыпöдöм проблема. 
Висьтавны наизусьт. 
Туявны югыд да нор сьöлöмкылöмъяса висьтасянногсö. 


Коми литератураысь XI  классын вомгора да гижан уджъяс


1. Художествоа, публицистика, юöртан, наука, критика текстъяс ас кежысь да гораа лыддьöм;

2. Наизусьт велöдöм текст висьталöм.

3. Уна сикас план (прöстöй да паськыд план, цитатаа план) художестовоа, публицистика, наука, юöртан гижöдъяс серти лöсьöдöм;

4. Ас кывйöн неыджыд гижöд, гижöдлысь юкöн висьталöм. Уна ногöн висьталöм: подробнöя, бöрйöмöн, дженьдöдöмöн, описание пыртöмöн.

5. Гижöд донъялöм да видлалöм, отзыв лöсьöдöм.
6. Öти, некымын произведение, гижысьлöн творчество йылысь сочинение, мукöд формаа творческöй удж гижöм.

7. Гижысьлöн олöм да творчество йылысь юöртöм, выставка да электроннöй презентация дасьтöм.

8. Тезис, конспект, реферат вöчöм.

9. Коми йöзлысь традицияяс, ас котырлысь, тöдса йöзлысь, чужанiнлысь история да талунъя олöм туялöм подув вылын висьт да сочинение, творческöй удж гижöм, доклад лöсьöдöм.

10. Ас кежысь лыддьöм небöг, видзöдöм серпас, кинофильм, телепередача, спектак донъялöм.


XI классын тöдöмлун да кужöмлун сöвмöдöм Велöдчысьяс тöдмаласны:

1. Тöдчана коми гижысьясöс, налысь олан вояс да мукöд тöдчана пасъяс, творчествоысь шöр визьяс да аслыспöлöслун.

2. Велöдчан небöгö пыртöм художествоа гижöдъяс, налысь содержаниесö.

3. Эпос, лирика да драма гижöдлы медшöр лöсяланаторсö.

4. Велöдöм да велöдан гижöдъяслысь жанрсö.
5. Литературалысь фольклоркöд йитöд.

6. Наизусьт велöдöм текстъяс.

7. Фольклор да литература теорияысь велöдöм понятиеяс, терминъяс.

8. Коми критика медшöр уджъяс.



Велöдчысьяс велаласны:

1. Вöдитчынывелöдчаннебöгöн,кывкудъясöнда

справочникъясöн, корсьны колана юöръяс отсасян литератураысь, интернетысь.

2. Лöсьöдны гижысь олöм да творчество йылысь доклад, реферат, электроннöй презентация.

3. Мичаа (выразительнöя) да колан öдöн лыддьыны художествоа, юöртана, публицистика да наука текстъяс.

4. Мичаа висьтавны наизусьт велöдöм текст.

5. Ас кывйöн висьтавны гижöдлысь сюрöссö.

6. Лöсьöдны гижöд серти уна сикас план.

7. Юöртан текст серти лöсьöдны тезисъяс, гижны конспект, аннотация.

8. Восьтыны мöвпъяс лыддьöм произведение (небöг) йылысь, сёрнитны гижöдöн чужтöм сьöлöмкылöмъяс йылысь.

9. Гöгöрвоöдны гижöдлысь темасö, шöр мöвпсö, вежöртассö.

10. Сёрнитны герой йылысь, восьтыны сылысь морттуйсö да мукöд геройкöд йитöдъяс; донъявны геройöс вöчöмторъяс да сёрни сертиыс.

11. Аддзыны текстысь художествоа приёмъяс да гöгöрвоöдны налысь öта-мöдкöд йитчöмсö, тöдчанлунсö.

12. Гöгöрвоöдны гижöдлысь, гижысь творчестволысь оландырся кадыскöд йитöд. Орччöдны гижöдын серпасалöм да збыль олöм.
13. Гöгöрвоöдны коми литературалысь йитöдсö мукöд литератураяскöд, фольклоркöд.

14. Орччöдны кык, некымын гижöд.

15. Öти да некымын гижöд йылысь, гижысьлöн творчество йылысь гижны отзыв, сочинение, мукöд сикас творческöй удж.








10–11 КЛАССЪЯСЫН ВЕЛ/ДЧЫСЬЯСЛЫСЬ КОМИ ЛИТЕРАТУРАЫСЬ Т/Д/МЛУНЪЯС ДА КУЖАНЛУНЪЯС ДОНЪЯЛ/М


1. Кыдзи донъявны вомгора вочакыв

Велöдчысьлысь вомгора вочакыв донъялiгöн колö кутны тöд вылын татшöмтор:

– тырвыйö-ö да колана ногöн-ö вочавидзис;

– бура-ö гöгöрвоис материалсö;

– кыдзи сёрнитiс.

«5» пуктыссьö сэк, кор велöдчысь:

– тыр-бура восьтö велöдöмторсö;

– пыдiа да паськыда вежöртö материалсö, подулалö ассьыс висьталöмсö, вайöдö колана видлöгъяс учебник-ысь да ассянь;

– висьталö материалсö сьöрсьöн-бöрсьöн, литера-турнöй кывйöн.

«4» пуктыссьö сэк, кор велöдчысьлöн вочакывйыс бур, но та дырйи эм 1–2 тырмытöмтор висьталан пö-радокын да кывйын.

«3» пуктыссьö сэк, кор велöдчысь тöдö и гöгöрвоö велöдöмторсö, но эмöсь татшöм тырмытöмторъяс:

– оз тырвыйö висьтав велöдöмторйыслысь сюрöссö да оз стöча тöд литература теория;

– оз вермы бура подулавны ассьыс мöвпъяссö да вайöдны ассяньыс видлöгъяс;

– дзугыштö висьталан пöрадоксö.

Тайö индöм тырмытöмторъясыс оз мешайтны велöдысьлы гöгöрвоны выль материал.



«2» пуктыссьö сэк, кор велöдчысь оз тöд велöдöм темалысь ыджыдджык юкöнсö, кыдзсюрö висьталö велöдöмторсö, сёрниын тырмытöмторъяс дзугöны висьталанторлысь вежöртассö, ставыс тайö мешайтö велöд-чысьлы гöгöрвоны выль материалсö.

«5», «4», «3» оценкаяс вермöны пуктыссьыны оз сöмын öти вочакывйысь (кор тöдöмлунъяс петкöдлöм вылö велöдчысьлы öтпырйö сетсьö кутшöмкö кад), но и некымынысь, найöс кö велöдчысь сетö урок чöжöн.


2. Кыдзи донъявны лыддьысьöм да наизусьт висьталöм

10–11 классъясын лыддьысьöм донъялiгöн колö кутны тöд вылын, бура-ö велöдчысь лыддис текстсö (колана шуанногöн да костъясöн). Юрысь висьталiгöн пыдди пуктыссьö художествоа текстлысь содержаниесö бура гöгöрвоöм да сьöлöмсянь висьтавны кужöм. Юрысь висьталöм отсалö велöдчысьяслы бурджыка гöгöрвоны текстлысь пытшкöссö, сöвмöдö сёрнисö, велöдö петкöд-лыны сьöлöмкылöмъяссö. Сiдзкö, татшöм висьталöм донъялiгöн колö артыштны челядь сёрнитанноглысь да мöвпаланноглысь сямсö, шуанногсö, колана юкöнъяс да кывъяс тöдчöдны кужöмсö.

«5» пуктыссьö, велöдчысь кö кужö ясыда да сьöлöмсянь лыддьыны; литературнöй кывйöн кужö висьтавны лыддьöмторсö да петкöдлыны сы дiнö ассьыс видзöд-лассö.

«4» пуктыссьö пöшти татшöм жö лыддьöмысь, но та дырйи велöдчысь:

– öти-кыкысь дзугсьö;

– оз дзик колана ногöн вöч костъяс да торкыштö шуанногсö;

– вежöр серти висьталiгöн оз петкöдлы тыр-бура текст тöдöм.

«3» пуктыссьö, велöдчысь кö оз сяммы лыддьыны бура, висьталiгöн дзугö текстсö, тэрмасьö либö вывтi ньöжйö висьталö, колялö öткымын юкöн.

«2» пуктыссьö, велöдчысьлöн кö абу сöвмöма лыддьысян сямыс (лыддьö вывтi ньöжйö да öти ногöн, ёна дзугсялö, «ньылалö» кывъяссö).


3. Кыдзи донъявны художествоа гижöд видлалöм

«5» пуктыссьö:

– художествоа гижöдлысь сюрöссö бура тöдöмысь да сюрöса мöвпсö восьтöмысь;

– геройяслысь вöчöмторсö кужöмöн донъялöмысь;

– геройяслысь ловрусö да олан этшсö бура гöгöрвоöмысь;
– художествоа гижöд кывлысь мичлунсö да аслыс-пöлöслунсö аддзöмысь да восьтöмысь;

– гижöд юкöнъяссö, эпиграфсö, персонаж системасö йитны кужöмысь;

– велöдчысьöн ассьыс мöвпсö подулалöмöн восьтö-мысь;

– литература теорияöн бура вöдитчöмысь.

– литературнöй кывйöн, серпасаланногъясöн бура вöдитчöмысь.

«4» пуктыссьö пöшти татшöм жö вочакывйысь, но велöдчысь кö та дырйи:

– оз пыр вайöд стöч, колана видлöгъяс;

– гижöдлысь сюрöссö восьтiгöн оз пыр вöдитчы литература теорияöн;

– стиль боксянь вöчö öткымын тырмытöмтор.

«3» пуктыссьö, велöдчысь кö тöдö да гöгöрвоö художествоа гижöдыслысь сюрöссö, но та дырйи:

– торкалö гижöдын серпасалöм лоöмторъяслысь сьöрсьöн-бöрсьöн мунöмсö,

– велöдысь отсöгтöг оз вермы колана ногöн донъявны литература геройлысь этшсö,

– дзугсьö литература туялан кывворын,

– оз вöдитчы кызвыннас литературнöй сёрниöн.

«2» пуктыссьö, велöдчысь кö омöля тöдö либö оз тöд гижöдыслысь сюрöссö, оз гöгöрво сылысь шöр мöвпсö.

«5» пуктыссьö, сэк кор велöдчысь:

– бура тöдö художествоа гижöдыслысь сюрöссö да колана ногöн восьтö шöр мöвпсö;

– бура гöгöрвоö гижöдыслысь мичлунсö, серпасалунсö, тöдчанлунсö да кужö та йылысь лöсьыда висьтавны;

– гижысьлысь олöмсö да гижан туйсö йитö эпоха-ыскöд, войтыр олöмын торъя кадколастъяскöд;

– петкöдлö бур тöдöмлун литература теорияысь;

– вочавидзö мичаа, стöча, тырвыйö, сьöрсьöн-бöрсьöн мöвпъяссö висьталöмöн, кужö вайöдны колана цитатаяс, вöчö кывкöртöдъяс.

«4» пуктыссьö пöшти татшöм жö вочакывйысь, но велöдчысь кö та дырйи:

– оз вермы вайöдны став колана видлöгсö;

– оз тырвыйö вöдитчы велöдöм литература терминъясöн;
– оз пыр колана шуанногöн висьтав текстсö.

«3» пуктыссьö, велöдчысь кö тöдö да гöгöрвоö видлаланторйыслысь унджыксö, но та дырйи:

– дзугсялö висьталiгöн, вежлалö стильсö,

– оз тырвыйö бура да ставнас восьты темасö,

– оз вöдитчы велöдöм литература терминъясöн;

– оз колана шуанногöн висьтав текстсö, дзугсялö сiйöс лыддигöн.

«2» пуктыссьö, велöдчысь кö омöля тöдö либö оз тöд гижöдыслысь сюрöссö, оз гöгöрво сылысь сюрöса мöвпсö, оз куж восьтыны ассьыс видзöдлассö.


4. Коми литератураысь гижан уджъяс донъялöм

Литератураысь медшöр гижан уджöн лоö сочинение. Сiйö овлö уна сикасöн: художествоа гижöд серти либö гижысьлöн творчество серти сочинение; лыддьöм гижöд йылысь, видзöдöм телефильм да спектак йылысь, серпас йылысь отзыв; литература гижöд да литература теория серти юалöм вылö тыр-бура вочакыв; литературно-критическöй статья; литература герой йылысь очерк; сетöм тема вылö эссе; лыддьысьысьлöн луннебöг; гижысьлы письмö, литературнöй путешествие.

Литература урок вылын вермö нуöдсьыны гижöд серти творческöй диктант, изложение, сочинение элементъясöн изложение да с.в.




Классын гижöм сочинениелöн ыджда:
 
 

10–11 класс	4–6 л.б.


Быд сочинение донъявсьö кык боксянь:

– содержание восьтöм да серпасаланногъясöн вö-дитчöм;

– грамматика нормаяс да гижанног тöдöм.

Велöдысьлы колö кутны тöд вылын уджлысь аслыспöлöслунсö, ас кежысь гижöмсö, тэчассö, колана стильöн кужöмöн вöдитчöмсö.



Сочинение донъялöм

Медводдза оценкаыс пуктыссьö литература урокысь, мöдыс – кыв урокысь.

«5» пуктыссьö, кор:

– уджлöн сюрöсыс, тэчасыс ставнас лöсялö темалы, фактическöй öшыбка абу, сюрöсыс восьтöма колана пöрадокöн, сьöрсьöн-бöрсьöн;

– уджсö гижöма сьöлöмсянь, лöсьыд да мича кывйöн, морфология да синтаксис боксянь торкалöмъяс абуöсь.

Гижанногын вермас лоны öти тырмытöмтор либö орфорграфия боксянь, либö пунктуация боксянь, либö грамматика боксянь (1/0; 0/1; Г-1).

«4» пуктыссьö, кор:

– уджлöн сюрöсыс лöсялö темалы, но сэнi эм öткымын фактическöй тырмытöмтор, мöвпъяс сьöрсьöнбöрсьöн восьтöмын неыджыд дзугсьöм;

– уджсö вöчöма сьöлöмсянь, гижöма бур кывйöн, колана стильöн, морфология да синтаксис боксянь торкалöмъяс абуöсь.

Вермас лоны 2 тырмытöмтор гижöдас да 3–4 тырмытöмтор кывйын. Гижанногын вермас лоны:

орфография боксянь да пунктуация боксянь 2 öшыбкаöн, либö орфография боксянь 1 да пунктуация боксянь 3, либö пунктуация боксянь 4
öшыбка, сiдзжö грамматикаын 2 öшыбкаöн (2/2 да Г-2, либö 1/3 да Г-2, либö 0/4 да Г-2).

«3» пуктыссьö, кор:

– уджын вöчöма темаысь тöдчана кежöмъяс; сюрöссö гижöма эскöдана, но вывтi дженьыда да та дырйи эм öткымын фактическöй тырмытöмтор,

– эмöсь дзугсьöмъяс мöвпъяс сьöрсьöн-бöрсьöн восьтöмын. Гижöма гöль кывйöн, абу колана стильöн; вевтыртö художествоа гижöд-пересказ.

Вермас лоны 4 тырмытöмтор сюрöсас да 5 тырмытöмтор кывйын.
Гижанногын вермас лоны:

орфография да пунктуация боксянь 4 öшыбкаöн, либö орфография боксянь 3 да пунктуация боксянь 5 öшыбка, либö пунктуация боксянь 7 öшыбка, кор абу орфография боксянь öшыбкаыс, сiдзжö грамматикаысь 4 öшыбка (4/4 да Г-4, либö 3/5 да Г-4, либö 0/7 да Г-4).

5-öд классын пуктыссьö «3» орфография боксянь 5, пунктуация боксянь 4 да грамматика боксянь 4 тырмытöмтор дырйи (5/4 да Г-4).
«2» пуктыссьö, кор:

– содержаниеыс оз лöсяв темалы, эм уна фактическöй тырмытöмтор;

– абуöсь йитöдъяс уджлöн юкöнъяс костын;

– гижöма лöсявтöм стильöн, гöль кывйöн;

Эм кö сочинение сюрöсын 6 либö унджык да кывйын 7 либö унджык тырмытöмтор.


Сочинениелöн лист бок лыдыс кö унджык индöмысь öти да джын юкöнöн либö кык пöв, донъялан нормасö позьö ыдждöдны öти балл вылö.

«5» оценка вылö сочинениелöн унджык лист бокыс тöд вылö оз босьтсьы. Велöдысьлы колö кутны тöд вылын и уджлысь аслыспöлöслунсö, тэчассö, велöдчысьлысь  асшöрлунсö.  Сочинение,  кöнi  эм  тема  туялöмын  выльтор либö велöд-чысьлöн бура подулалöм ас видзöдлас, колö вылöджык донъявны. Медводдза  оценкаыс  оз  вермы  лоны  бурöн,  абу  кö  восьтöма  уджын

темасö, кöть и грамматика да стиль боксянь тырмытöмторыс абу либö этша. Сочинение донъялiгöн колö сiдзжö кутны тöд вылын öти сикас либö ичöт

тырмытöмторъясысь велöдчысьöн асшöра мынтöдчöмсö.

 
Материально -  техническое обеспечение.
1.Реализация рабочей учебной программы осуществляется следующим УМК: 
Афанасьева Е.Е., Грабежова В.М., Пунегов В.А. Коми литература: учебник для 5 класса. 
– Сыктывкар: ООО «Анбур», 2010.; Лимерова В.А.. Мартынов В.И. Коми литература: 
 учебник для 6 класса. - Сыктывкар: ООО «Анбур», 2007.; Лимерова В.А. Коми литература: 
учебник для 7 класса. - Сыктывкар: ООО «Анбур», 2009.; Лимерова В.А. Коми литература: 
учебник для 8 класса. - Сыктывкар: ООО «Анбур», 2010.; Лимерова В.А., Остапова Е.В. 
Коми литература: учебник для 9 класса. – Сыктывкар: ООО «Анбур», 2011.
Электронные издания (диски) 
1. Биа нюр («Огненное болото»): В. Юхнинлöн висьт серти телевизионнöй фильм / продюсер и автор Г. Маркова. − Сыктывкар. 
2. Демонстрационная образовательная програмаа «В.А.Савин. Наследие» / сост. И.А. Пасынкова. [Электронный ресурс] − Сыктывкар, 2008. 
3. Демонстрационная образовательная программа «И.А.Куратов. Судьба. Поэзия. Наследие» / сост. И.А.Пасынкова [Электронный ресурс]. − Сыктывкар, 2009. 
4. Литературная энциклопедия земли Коми / автор В.И.Мартынов. Сыктывкар, 2004. 
5. Мый меддонаыс: 5 класслы коми литератураысь фонохрестоматия [Электронный ресурс] / сост. Е.В.Остапова - Сыктывкар: Изд-во Сыктывкарского университета, 2009. 
6. О земле родной (первые фильмы режиссёра Н. Чадоромцевой) [Электронный ресурс]. − Сыктывкар, 2009. («Алöй лента», «Уляшевы», «Куим вожа тополь»). 
7. Остапова Е.В. «Мягкий, красивый, звучный»: мультимедиа учебное пособие [Электронный ресурс]. − Сыктывкар: Изд-во СыктГУ, 2007. 
8. «Шудторйöй, кодзулöй»: мультимедиа велöдчан отсöг [Электронный ресурс] / сост. Е.В.Остапова, Н.В.Остапов, В.А.Молчанова. − Сыктывкар: Изд-во Сыктывкарского университета, 2009. 
9. Остапова Е.В. «Гулюсянь юöр» («Весть от голубя»): Мультимедийное учебное пособие на коми языке для учащихся 5-6 классов общеобразовательных школ.  
                  Интернет ресурсы

